
	მისანიჭებელი აკადემიური ხარისხი

	ფაკულტეტის დასახელება
	მედიცინის ფაკულტეტი


	პროგრამის ხელმძღვანელი
	პროფ. მიხეილ სამსონია


	პროგრამის ხანგრძლივობა/მოცულობა 
	4 სემესტრი (120 კრედიტი)


	სწავლების ენა
	ქართული



	პროგრამის შემუშავებისა და განახლების თარიღები;
	სამაგისტრო პროგრამაზე მიღება ხორციელდება 2009 წლიდან.

პროგრამა განახლდა 2015 წელს.



	პროგრამაზე დაშვების წინაპირობები (მოთხოვნები)


	· ფარმაციის მაგისტრატურაში (ბაკალავრის აკადემიური ხარისხის ან უმაღლესი ერთსაფეხურიანი სამედიცინო განათლების მქონე პირთა) ჩარიცხვა ხორციელდება ეროვნული ცენტრის მიერ ორგანიზებულ, ერთიან სამაგისტრო და შიგა საუნივერსიტეტო, კომპლექსურ გამოცდებზე მიღებული დადებითი შედეგების საფუძველზე. კომპლექსური გამოცდა  ტარდება ტესტირებით და მოიცავს ფუნდამენტური ფარმაცევტული დისციპლინების (ფარმაცევტული ტექნოლოგია; ფარმაკოლოგია; სოციალური ფარმაცია, ფარმაკოეკონომიკა; ფარმაცევტული ბიზნესის მენეჯმენტი და მარკეტინგი; ფარმაცევტული ქიმია; ფარმაკოგნოზია) საკვანძო საკითხებს;
· მაგისტრატურაში სწავლების უფლება შეიძლება მიენიჭოს უცხოეთის უნივერსიტეტის კურსდამთავრებულს (ბაკალავრის ან მაგისტრის აკადემიური ხარისხის მქონეს) ”უმაღლესი განათლების შესახებ” საქართველოს კანონის 50-ე მუხლის მოთხოვნათა შესაბამისად.

	პროგრამის მიზნები


	           აკადემიური ტიპის სამაგისტრო პროგრამის ძირითადი მიზანია: ბაზისური ფარმაცევტული დისციპლინების სიღრმისეული შესწავლა და ფარმაციის მიმართულებით  სამეცნიერო–პედაგოგიური კადრების მომზადება. ფარმაციის მაგისტრი, სამაგისტრო პროგრამის (იხ. დანართი 1)  დასრულების შემდეგ, სრულფასოვნად ფლობს: ფარმაკოლოგიის, წამალთა ტექნოლოგიის, ფარმაკოგნოზიის, ფარმაკოთერაპიის, ბიოტექნოლოგიის, წამალთა ანალიზის, ფარმაკოეკონომიკის და ფარმაცევტული  საქმიანობის, როგორც თეორიულ და მეთოდოლოგიურ საფუძვლებს, ასევე სამეცნიერო–კვლევით უნარ–ჩვევებსაც. კურსდამთავრებულს რეალურად აქვს გათვითცნობიერებული, თუ რაოდენ მნიშვნელოვანი და საპასუხისმგებლოა სახელმწიფოსთვის გამართული, ჯანსაღი ფარმაცევტული სისტემის ფუნქციონირება და კლინიკურ კონტექსტში მოსახლეობის მხარდაჭერა, განსაკუთრებით მძიმე სოციალური ვითარების, სტიქიური უბედურებების, ეთნიკური კონფლიქტების და პანდემიების დროს. 
           მაგისტრატურაში აკადემიური და დარგობრივი კომპეტენციების განვითარება ხელს უწყობს: სწორი ფასეულობათა სისტემის ფორმირებას, სხვადასხვა კატეგორიის პაციენტებთან ურთიერთობის კულტურის გამომუშავებას, ეთიკური საკითხების გაცნობიერებას და კრიტიკული ხედვის კონსტრუქციული გზით გამოხატვას. ფარმაციის მაგისტრის მომზადების საგანმანათლებლო  პროგრამაში განსაკუთრებული ადგილი უჭირავს: პროფესიულ კონტექსტში თანამედროვე მეცნიერული თეორიებისა და მეთოდების გამოყენებას; მარკეტინგული ლოჯისტიკის ცოდნას, ფარმაციის სფეროში მიმდინარე მოვლენების კრიტიკული ანალიზისა და შეფასების უნარის განვითარებას; პირველადი სამედიცინო დახმარების აღმოჩენას, არასრული ან ლიმიტირებული ინფორმაციის პირობებში სწორი დასკვნების გამოტანას, დამოუკიდებლად რთული პროცესების რაციონალურ მართვასა და რეგულირებას. 


	სწავლის შედეგები  (ზოგადი და დარგობრივი კომპეტენციები)


	ცოდნა და გაცნობიერება


	ფარმაცევტული და სამედიცინო დისციპლინების თანამედროვე მეთოდებით შესწავლა მაგისტრს აძლევს სისტემურ ცოდნას შემდეგ საკვანძო საკითხებთან მიმართებაში:

1. სამკურნალო ნივთიერებების მოქმედების მოლეკულური მექანიზმები, ორგანიზმში შეყვანის გზები. შხამიანი და ძლიერმოქმედი მედიკამენტების დიფერენცირების პრინციპები, გვერდითი და ტოქსიკური ეფექტების პროგნოზირება და მათი თავიდან აცილება;
2. ფარმაკოკინეტიკურ და ფარმაკოდინამიკურ პროცესებზე მოქმედი ფაქტორების თავისებურებები, პაციენტთა გარკვეული კატეგორიების (მოხუცები, ბავშვები,   ორსულები) მკურნალობის სპეციფიკა.

3. სამკურნალო პრეპარატების კომბინირება, თავსებადობა და მკურნალობის პროცესში ანტაგონიზმის და სინერგიზმის სახეების გათვალისწინება;
4. ფარმაკოლოგიური ჯგუფების მიხედვით პრეპარატების კლასიფიკაცია, მედიკამენტების დანიშვნის ჩვენებები, უკუჩვენებები, გვერდითი ეფექტები და დოზირების სქემები;
5. თვალის მძიმე დაავადებების – გლაუკომის და კატარაქტის ეტიოპათოგენეზი, კლინიკური სურათი, დიაგნოსტიკა და ფარმაკოთერაპიის პოზიტიური და ნეგატიური მხარეები. 
6. ავთვისებიანი სიმსივნეების დიაგნოსტიკაში ონკომარკერების მნიშვნელობა და ლაბორატორიული კვლევის შედეგების ინტერპრეტაცია;
7. სარძევე ჯირკვლის–, საშვილოსნოს ყელის–, კუჭის–, პანკრეასის და კოლორექტალური კიბოს ეტიოპათოგენეზი, კლინიკური სურათი, დიაგნოსტიკა და მკურნალობის პოზიტიური და ნეგატიური მხარეები, პროგნოზი;
8. ჰეპატიტის გამომწვევი ვირუსები (HBV, HCV), კლასიფიკაცია, სპეციფიკა, მკურნალობის სქემები, ფარმაკოეკონომიკური ანალიზი;
9. პორტოსისტემური ენცეფალოპათიის გამომწვევი ფაქტორები და ამ პათოლოგიური მდგომარეობის ფარმაკოკორექციის თავისებურებანი;
10. HIV–ინფექცია, ეტიოპათოგენეზი, დიაგნოსტიკა, კლინიკური სურათი, მკურნალობის თანამედროვე სქემები;
11. იმუნობიოტექნოლოგია;  ონკოვაქცინები; ანტიბიოტიკების ტექნოლოგია;  სტეროიდების, ვიტამინების და ამინომჟავების ბიოტექნოლოგია;

12. წამლის ფორმათა ტექნოლოგიაში გამოყენებული ძირითადი ცნებები და ტერმინები, ნორმატიულ-ტექნიკური დოკუმენტები; წამლის ფორმათა კლასიფიკაცია. დოზირება; წამალთა სააფთიაქო  და საქარხნო ტექნოლოგია;

13. სამკურნალო პრეპარატების თვისობრივი და რაოდენობრივი ანალიზი; წამალთა ანალიზის ინსტრუმენტული მეთოდების ზოგადი სისტემატიზაცია, არსი, შესაძლებლობები, გამოყენებითი ასპექტები, პრაქტიკული სამუშაოების წარმოებისათვის  გამოყენებული ხელსაწყოების აგებულება და მუშაობის პრინციპები, მიღებული შედეგების დამუშავების ალგორითმი და ინტერპრეტაციის სპეციფიკა;

14. ფარმაცევტული საქმიანობის სახელმწიფო პოლიტიკა და სამართლებრივი საფუძვლები.  ფარმაცევტული სამსახური, როგორც ჯანდაცვის შემადგენელი ნაწილი. სოციალური ფარმაცია და ფარმაეკონომიკა; სამკურნალო საშუალებათა ხარისხის უზრუნველყოფისა და ხარისხის კონტროლის სახელმწიფო სისტემა საქართველოში. ჯანმო-ს წამლის ხარისხის ლაბორატორიული გამოკვლევის სათანადო პრაქტიკა სლპ - GLP; 
15. ფარმაცევტულ დაწესებულებათა ნომენკლატურა. აფთიაქი, როგორც ფარმაცევტული სისტემის საცალო რგოლი. მისი სტრუქტურა, ფუნქციები და ამოცანები. აფთიაქის განყოფილებების მუშაობის ორგანიზაცია.  წამლის მომზადების ორგანიზაცია. შიდასააფთიაქო კონტროლი; ფარმაცევტული დარგის არაფორმალური რეგლამენტაცია. ფარმაცევტული პროფესიული თვითშეგნება, ეთიკა და დეონტოლოგია. ფარმაცევტისა და პაციენტის ურთიერთობის ეთიკა. ჯანდაცვის მსოფლიო ორგანიზაციის რეკომენდაცია - სათანადო სააფთიაქო პრაქტიკა GPP - ,,პაციენტი ფოკუსში"; 
16. სტაციონარულ ავადმყოფთა ფარმაცევტული დახმარების ორგანიზაცია. სტაციონარის აფთიაქი, მისი სტრუქტურა.  მოთხოვნილების გამოწერისა და შხამ-ნარკოტიკული და ფსიქოტროპული საშუალებების შეძენის, შენახვის, გაცემისა და  აღრიცხვის წესები; ფარმაცევტული მარკეტინგული  ლოჯისტიკა. სააფთიაქო საქონლის მოძრაობის ორგანიზაცია.  ფარმაცევტული ბაზა, როგორც საქონელგამტარი ქსელის ერთ-ერთი რგოლი. მისი სტრუქტურა, ფუნქციები და ამოცანები.
17. ფარმაცევტული მენეჯმენტის თეორია და პრაქტიკა; მენეჯმენტი და მართვა, მენეჯმენტის მეთოდები. მართვის სისტემები, სტრუქტურები და ფორმები; ორგანიზაცია და მისი გარემო. უფლებამოსილებათა განაწილება. ფარმაცევტული საქმის ორგანიზაცია და   მისი განვითარება. 


	ცოდნის პრაქტიკაში გამოყენების უნარი
	პროგრამის დასრულების შემდეგ ფარმაციის მაგისტრს დარგობრივი სფეროს საბაზისო ცოდნა საშუალებას აძლევს: 

1. ფარმაკოპეის გამოყენებით განახორციელოს სამკურნალო პრეპარატების თვისობრივი და რაოდენობრივი ანალიზი, მიღებული შედეგების სწორი ინტერპრეტაციით;

2. სწორად აღიქვას კავშირი მოქმედი ნივთიერების ქიმიურ სტრუქტურას,  წამლის  მომზადების ტექნოლოგიასა და მის ფარმაკოლოგიურ ეფექტს შორის;    

3. დამოუკიდებლად დაამზადოს სხვადასხვა წამლის ფორმები (ფხვნილები, აბები, მიქსტურები, მალამოები, საინექციო ხსნარები და ა.შ.) შესაბამისი გამოთვლების და ტექნოლოგიური სტადიების თანმიმდევრობის დაცვით;

4. გაითვალისწინოს მცენარეული წარმოშობის ნედლეულის მიღების, შენახვის, გამოყენების და სტანდარტიზაციის თავისებურებები;  

5. მოახდინოს წამალთა დიფერენციაცია ფარმაკოლოგიური ჯგუფების მიხედვით, დანიშვნის ჩვენებების, გვერდითი ეფექტების და  უკუჩვენებების მიხედვით;

6. გამოიყენოს წამლები და სხვა თერაპიული საშუალებები პირველადი სამედიცინო დახმარების აღმოჩენის მიზნით;

7. დამოუკიდებლად მოიპოვოს ფარმაციის სფეროში  საჭირო ინფორმაცია, ადეკვატურად, კრიტიკულად შეაფასოს მოვლენები და მიიღოს დასაბუთებული გადაწყვეტილება; 

8. სწორად გაატაროს  პროფილაქტიკური და ჰიგიენური ღონისძიებები განსაკუთრებით პანდემიების და ბუნებრივი კატაკლიზმების დროს; 

9. გაითვალისწინოს და დაიცვას სახელმწიფოს პოლიტიკა ფსიქოტროპულ და შხამ–ნარკოტიკულ სამკურნალო პრეპარატებთან მიმართებაში;

10. მოახდინოს ფარმაცევტული დაწესებულების მენეჯმენტის ობიექტური შეფასება და იმსჯელოს მართვის სისტემის ეფექტურობაზე; 

11. დამოუკიდებლად განახორციელოს ფარმაციის სფეროში ახალი ორიგინალური სამეცნიერო კვლევა დასახული ამოცანების გადაჭრის ოპტიმალური მეთოდების  გამოყენებით.  



	დასკვნის უნარი


	ფარმაციის მაგისტრს შესწევს ლიმიტირებული ინფორმაციის პირობებში მოვლენების განვითარების პროგნოზირების, სწორი დასკვნების გამოტანის, დინამიკაში ცვლილებების მართვის, სათანადო არგუმენტების საფუძველზე ქმედებების არქიტექტონიკის ფორმირების და ეფექტური გადაწყვეტილების მიღების უნარი (იხ. დანართი 2). 


	კომუნიკაციის  უნარი
	– თანამედროვე ტექნოლოგიების გამოყენებით შეუძლია: კოლეგებთან კომუნიკაციის დამყარება. კოლექტივში კოორდინირებული საქმიანობა, სხვადასხვა წყაროებიდან ფარმაციის სფეროში სპეციფიკური პროფესიული ინფორმაციის მოპოვება, დამუშავება, სამეცნიერო საზოგადოების წინაშე აკადემიურ დონეზე ანგარიშის წარდგენა, რთულ შეკითხვებზე დასაბუთებული პასუხის გაცემა, კომენტარების, შენიშვნებისა და რჩევების მიღება, საკვანძო საკითხებთან მიმართებაში საკუთარი პოზიციის გამოხატვა, დაცვა და დისკუსიაში აქტიური მონაწილეობა (როგორც მშობლიურ, ასევე ერთ–ერთ ევროპულ ენაზე). გარდა ამისა, სასწავლო პროცესი ხელს უწყობს გარკვეული კატეგორიის პაციენტებთან მიმართებაში პრობლემური ქცევის განსაზღვრის, მართვის და პროფესიული ჩარევის ამოცნობის უნარის ფორმირებასაც.


	სწავლის უნარი
	– ფარმაციის მაგისტრს შესწევს დამოუკიდებლად ორიგინალური კვლევის დაგეგმვის, განხორციელების, ლაბორატორიული დაკვირვებებისა და გაზომვების შედეგების სწორი ინტერპრეტაციის,  სპეციალიზაციის სფეროში კვლევის ინიცირების და  საინტერესო იდეების გენერირების უნარი. გარდა ამისა, კურსდამთავრებულს შეუძლია: სასწავლო, სამეცნიერო, ნორმატიულ ცნობარებსა და სხვა წყაროებთან დამოუკიდებლად მუშაობა, სწავლის პროცესის კრიტიკულად შეფასება და შემდგომი პროფესიული დახელოვნების მიზნით საკუთარი ცოდნის პრიორიტეტებისა და საჭიროებების განსაზღვრა.


	ღირებულებები
	– მაღალი პასუხისმგებლობით ეკიდება საკუთარ პროფესიულ საქმიანობას, განსაკუთრებით: ძლიერმოქმედი, ფსიქოტროპული და ტერატოგენული ეფექტის მქონე სამკურნალო  საშუალებების დოზების შემოწმებისას და გაცემისას; 

„Medicamenta heroica in manu imperiti sunt, ut gladius in dextra furiosi (in dextra manu)!“
– კრიტიკულად, „ცივი გონებით“  აფასებს ახალი მედიკამენტების  შესაძლებლობებს, რადგან მართალია, ფარმაცევტული კომპანია წამლის შექმნის პროცესში აქცენტს აკეთებს  მის  ეფექტურობაზე, შემდეგ ტოქსიკურობასა და ბოლოს რენტაბელურობაზე, მაგრამ რეალურად (a posteriori)  ეს თანმიმდევრობა შესაძლოა დარღვეული იყოს  პრაგმატიზმის სასარგებლოდ. 

„Manifestum non eget probatione!“
– სამაგისტრო დისერტაციაზე ან თეზისზე  მუშაობისას  აცნობიერებს, როგორც სამეცნიერო სამყაროში არსებული დაუწერელი კანონების (აკადემიური პატიოსნების), ასევე კვლევის შედეგად მიღებული უარყოფითი შედეგების ობიექტურად წარმოჩენის მნიშვნელობასაც.

„Melius est nomen bonum quam magnae divitiae!“
– ესმის, რომ XXI საუკუნეში აივ–ინფექცია და ვირუსული ჰეპატიტები ყოველთვის არ ასოციირდება ამორალური ქმედებების კანონზომიერ შედეგთან;

„Nulla regula sine exceptione!“
– ითვალისწინებს  საქართველოში არსებულ სოციალურ ფონს და მაქსიმალური გულისხმიერებით ეკიდება მოსახლეობის ინფორმაციულ და კლინიკურ მხარდაჭერას;

„Salus populi suprema lex!“
– ათვითცნობიერებს,  თუ რაოდენ მნიშვნელოვანია ფარმაცევტულ სექტორში მძიმე კატეგორიის პაციენტებთან ურთიერთობისას პროფესიული ეთიკის დაცვა და მომაკვდავი ადამიანის სასიცოცხლო ჰორიზონტის შენარჩუნება;

                                           „Ne noceas, si juvare non potes!“

– მკურნალ ექიმებთან შეთანხმებით უზრუნველყოფს პაციენტისთვის ხელმისაწვდომი, ეფექტური მედიკამენტების შერჩევას: 

„Praesente medico nihil noce!“
– პატივს სცემს საქართველოს დამოუკიდებლობისათვის ბრძოლას, ისტორიას, კულტურასა და ტრადიციებს. ფარმაციის მაგისტრისთვის  დომინანტია პრინციპი – „Ignavia est jacere dum possis surgere!“. 



	სწავლების მეთოდები


	· ინტერაქტიური ლექციები (ვიზუალური მასალის გამოყენებით);
· კვლევითი სემინარები;
· დისკუსია/დებატები;
· პრობლემაზე დაფუძნებული სწავლება (PBL);
· ჯგუფური მუშაობა და პროცესის ანალიზი; 
· გონებრივი იერიში (Brain Storming)
· ლაბორატორიული/პრაქტიკული მეცადინეობები;
· ინდივიდუალური კონსულტაციები.

	პროგრამის სტრუქტურა


	           დასწრებული სწავლების ფორმით ფარმაციის მაგისტრის მომზადების საგანმანათლებლო პროგრამის ხანგრძლივობა განისაზღვრება 2 წლით,  ითვალისწინებს 120 კრედიტის დაგროვებას  და სამაგისტრო ნაშრომის დაცვას (იხ. დანართი 1). კურიკულუმი აგებულია 4 სემესტრზე (15–15 კვირა). მაქსიმალური კვირეული დატვირთვა არ აღემატება 14 სთ–ს. მაგისტრატურა მოიცავს სასწავლო და კვლევით კომპონენტებს. სამეცნიერო–კვლევითი საქმიანობა ხორციელდება შემდეგი მიმართულებებით:
· ფარმაკოლოგია, კლინიკური ფარმაცია;
· სოციალური ფარმაცია, ფარმაკოეკონომიკა, ფარმაცევტული ბიზნესის მენეჯმენტი და მარკეტინგი;
· ფარმაცევტული  ტექნოლოგია;
· ფარმაკოგნოზია;
· ფარმაცევტული ქიმია, სამკურნალო საშუალებების ხარისხის კონტროლი და სტანდარტიზაცია; 

· ტოქსიკოლოგიური ქიმია, სასამართლო – სამედიცინო ექსპერტიზა, კრიმინალისტიკა.
         მაგისტრანტი აღნიშნული მიმართულებებიდან სამაგისტრო თემას  ირჩევს მაგისტრატურის    მე–2 კურსზე (60 კრედიტის ათვისების შემდეგ) და ხელმძღვანელთან ერთად აყალიბებს კვლევის მიზანსა და ამოცანებს. სამაგისტრო თემის და ხელმძღვანელის დამტკიცება ხდება მედიცინის ფაკულტეტის საბჭოს მიერ სამეცნიერო კვლევის გეგმის ანალიზის საფუძველზე.  ხელმძღვანელს უნდა ჰქონდეს მინიმუმ ასოცირებული პროფესორის სტატუსი და სამეცნიერო–მეთოდური მუშაობის გამოცდილება, რაც დასტურდება გრიფით და პუბლიკაციებით სამედიცინო ან ფარმაცევტული პროფილის საერთაშორისო რეცენზირებად ჟურნალებში.  მაგისტრანტი დიპლომის დაცვაზე დაიშვება მხოლოდ იმ შემთხვევაში,  თუ წარმატებით აითვისებს კურიკულუმით განსაზღვრული დისციპლინების შესწავლისათვის განკუთვნილ 90 კრედიტს და  მედიცინის ფაკულტეტის საბჭოს მიერ დამტკიცებულ დარგობრივ სამაგისტრო კომისიაში (დაცვამდე სულ მცირე ერთი თვით ადრე) განსახილველად წარმოადგენს სამაგისტრო ნაშრომს (რეცენზიასთან ერთად). რეცენზენტს ირჩევს მაგისტრანტის ხელმძღვანელი. ის შეიძლება იყოს როგორც უნივერსიტეტის თანამშრომელი, ასევე მოწვეული სპეციალისტიც (დოქტორის აკადემიური ხარისხის მქონე).


	სტუდენტის ცოდნის შეფასების სისტემა და კრიტერიუმები


	       აკაკი წერეთლის სახელმწიფო უნივერსიტეტის მედიცინის ფაკულტეტზე სტუდენტთა აკადემიური მოსწრების შეფასება (თანამედროვე ინდიკატორების გამოყენებით) ხორციელდება საქართველოს განათლებისა და მეცნიერების მინისტრის №3 (05.01.2007) და №785 (21.09.2009) ბრძანებების საფუძველზე:

1) პროგრამით გათვალისწინებულ კურსში კრედიტის მიღება შესაძლებელია სტუდენტის მიერ სილაბუსით დაგეგმილი სწავლის შედეგების მიღწევის შემდეგ, რაც გამოიხატება მე-7 პუნქტის “ა“ ქვეპუნქტით გათვალისწინებული ერთ-ერთი დადებითი შეფასებით;
2) სტუდენტის მაქსიმალური შეფასება 100 ქულის ტოლია;
3) სტუდენტის მიერ მიღწეული სწავლის შედეგების შეფასება გარკვეული შეფარდებით  ითვალისწინებს:

a) შუალედურ შეფასებას;

b) დასკვნითი გამოცდის შეფასებას.

4) დასკვნითი გამოცდა ფასდება არაუმეტეს 40 ქულით;
5) დასკვნით გამოცდაზე გასვლის უფლება ეძლევა სტუდენტს, რომლის შუალედური შეფასებების  კომპონენტებში მინიმალური კომპეტენციის ზღვარი ჯამურად შეადგენს არანაკლებ 18 ქულას;
6) დასკვნით გამოცდაზე სტუდენტის მიერ მიღებული შეფასების მინიმალური ზღვარი განისაზღვრება 20 ქულით;
7) შეფასების სისტემა ითვალისწინებს:

ა) ხუთი სახის დადებით შეფასებას:
ა.ა) (A) ფრიადი - მაქსიმალური შეფასების 91% და მეტი;

ა.ბ) (B) ძალიან კარგი - მაქსიმალური შეფასების 81-90%;

ა.გ) (C) კარგი - მაქსიმალური შეფასების 71-80%;

ა.დ) (D) დამაკმაყოფილებელი - მაქსიმალური შეფასების 61-70%;

ა.ე) (E) საკმარისი - მაქსიმალური შეფასების 51-60%;

ბ) ორი სახის უარყოფითი შეფასებას:

ბ.ა) (FX) ვერ ჩააბარა - მაქსიმალური შეფასების 41-50%, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება. საგანმანათლებლო პროგრამის სასწავლო კომპონენტში, FX-ის მიღების შემთხვევაში  დამატებითი გამოცდა დაინიშნება დასკვნითი გამოცდის შედეგების გამოცხადებიდან არანაკლებ 5 დღეში. დამატებით გამოცდაზე მიღებული შეფასება არის სტუდენტის საბოლოო შეფასება, რომელშიც არ მოიაზრება ძირითად  დასკვნით გამოცდაზე მიღებული უარყოფითი ქულა. სტუდენტის მიერ დამატებით გამოცდაზე მიღებულ შეფასებას არ ემატება დასკვნით შეფასებაში მიღებული ქულათა რაოდენობა. დამატებით გამოცდაზე მიღებული შეფასება არის დასკვნითი შეფასება და აისახება საგანმანათლებლო პროგრამის სასწავლო კომპონენტის საბოლოო შეფასებაში. დამატებით გამოცდაზე მიღებული შეფასების გათვალისწინებით საგანმანათლებლო კომპონენტის საბოლოო შეფასებაში 0-50 ქულის მიღების შემთხვევაში, სტუდენტს უფორმდება F-0 ქულა.
ბ.ბ) (F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ხელახლა აქვს შესასწავლი.
8) სტუდენტის საბოლოო შეფასების მიღება ხდება შუალედური შეფასებებისა და დასკვნითი გამოცდის შეფასების დაჯამების საფუძველზე. სემესტრის განმავლობაში ტარდება ერთი შუალედური გამოცდა  და ერთიც ფინალური გამოცდა. აქტივობის შეფასების მიზნით, სტუდენტს (ყოველი პრაქტიკული მეცადინეობის ბოლოს) ეძლევა წერითი ან ზეპირი დავალება (განხილული საკითხებიდან), რომელიც ფასდება ძირითადად, 1 ან 2  ქულით. აკადემიურ დონეზე ვერბალური მოხსენების მომზადება და საზოგადოების წინაშე საკუთარი პოზიციის დაცვა დამატებით შესაძლოა შეფასდეს 10-15 ქულით. ვერბალური მოხსენების მომზადების წინაპირობად ითვლება ყველა პრაქტიკულ მეცადინეობაზე დასწრება და საკითხების განხილვაში აქტიური მონაწილეობა. აქტივობის შეფასების კრიტერიუმები და მოთხოვნები განისაზღვრება სასწავლო კურსების სილაბუსების მიხედვით;
9) სამაგისტრო დარგობრივი კომისია, სამაგისტრო ნაშრომის (30 კრედიტი)  შეფასებისათვის იყენებს 100 ქულიან სისტემას, რომელიც ნაწილდება რამდენიმე კომპონენტზე. სამაგისტრო ნაშრომის დაცვის პროცედურა განსაზღვრულია აკაკი წერეთლის სახელმწიფო უნივერსიტეტის აკადემიური საბჭოს 10.06.2011 წლის N112 დადგენილებით „სამაგისტრო ნაშრომის შემუშავების/წარდგენის გზამკვლევის დამტკიცების შესახებ“; სამაგისტრო ნაშრომი ფასდება ერთჯერადად დასკვნითი შეფასებით. 
 სამაგისტრო ნაშრომის შეფასების კრიტერიუმები
ნაშრომის ფორმალური მხარე (სტანდარტთან შესაბამისობა):
10
ნაშრომის შინაარსობრივი მხარე
60
· თემის აქტუალურობა
20
· შესრულებული სამუშაოს მნიშვნელობა (სამეცნიერო ღირებულება)
20
· საინფორმაციო რესურსების გამოყენება
5
· შეგროვებული მონაცემების ან მიღებული შედეგების ანალიზის ხარისხი, სამეცნიერო კვლევის დროს გამოყენებული ან  შემუშავებული მეთოდების ადეკვატურობა (მგრძნობელობა)
5
· მსჯელობის ხარისხი: იდეების და / ან კონცეფციების ნათელი და ლოგიკური სტრუქტურა,
10
ნაშრომის პრეზენტაცია

· ვერბალური მხარე (სამეცნიერო საზოგადოების წინაშე აკადემიურ დონეზე ანგარიშის წარდგენა, რთულ შეკითხვებზე დასაბუთებული პასუხის გაცემა, კრიტიკულ ვითარებაში პროცესებისა და საკუთარი თავის მართვა, კომენტარების, შენიშვნებისა და რჩევების მიღება, საკვანძო საკითხებთან მიმართებაში სამაგისტრო ნაშრომში გაჟღერებული თეზისების დაცვა);
· ტექნიკური მხარე (ვერბალურ მოხსენებასთან კონტექსტში ვიზუალური მასალის ადეკვატურობა და სინქრონიზაცია, დროის მენეჯმენტის ელემენტების დემონსტრირებით)                                   
20

10
ნაშრომის საბოლოო შეფასება
100 ქულა
10) დარგობრივი სამაგისტრო კომისიის მიერ პლაგიატის აღმოჩენის  ნებისმიერ შემთხვევაში სამაგისტრო ნაშრომის დაცვა გადაიდება ორი სემესტრით.


	დასაქმების სფეროები


	· კერძო ეროვნული და საერთაშორისო ფარმაცევტული კომპანიები (მენეჯერები,   კოორდინატორები);

· ავტორიზებული აფთიაქები, ფარმაცევტული საწარმოები, წამლის ხარისხის კონტროლისა და სტანდარტიზაციის ლაბორატორიები; 
· სამედიცინო სადაზღვევო კომპანიები;
· სასამართლო–სამედიცინო ექსპერტიზის ცენტრები (ექსპერტ–კრიმინალისტები);
· განათლების სისტემა, უნივერსიტეტების და სამეცნიერო–კვლევითი ინსტიტუტების სხვადასხვა სექტორები (ახალი სამკურნალო საშუალებების კვლევა–ძიება, მათი ფარმაკოლოგიური აქტიურობის დადგენა, თანამედროვე წამლის ფორმების შემუშავება; ორგანული ნაერთების სინთეზი, ფიტოპრეპარატების, გენური პრეპარატების, რიბოსომალური–, დნმ ვაქცინების, მონოკლონალური ანტისხეულების, იმუნომოდულატორების მიღება და სტანდარტიზაცია).  


	სწავლისათვის აუცილებელი დამხმარე პირობები/რესურსები


	       ფარმაციის მაგისტრების მომზადების პროცესი უზრუნველყოფილია აკაკი წერეთლის სახელმწიფო უნივერსიტეტის შესაბამისი პროფილის აკადემიური ხარისხის მქონე სპეციალისტებით – სრული და ასოცირებული პროფესორებით, ასისტენტ–პროფესორებით (იხ. დანართი 3), რომელთა კვალიფიკაცია დასტურდება გრიფით, პედაგოგიური და სამეცნიერო–მეთოდური მუშაობის გამოცდილებით და პუბლიკაციებით სამედიცინო ან ფარმაცევტული პროფილის საერთაშორისო რეცენზირებად ჟურნალებში. სამაგისტრო პროგრამა ხორციელდება შემდეგი მატერიალურ–ტექნიკური რესურსის გამოყენებით:
· უნივერსიტეტის თანამედროვე ტექნიკით აღჭურვილი სალექციო–სასწავლო აუდიტორიები;

· სასწავლო კურსების შესაბამისი პროფილის ლაბორატორიები; 

· უნივერსიტეტის ბიბლიოთეკა (სტუდენტების განკარგულებაშია უახლესი სასწავლო–სამეცნიერო ლიტერატურა და უნიკალური ელექტრონული სამედიცინო  ბიბლიოთეკა); 

· თანამედროვე ტექნიკით აღჭურვილი ინტერნეტ–კლასები; 

· ფარმაცევტული კომპანია “PSP“–ს სააფთიაქო ქსელი (მემორანდუმის საფუძველზე);

· ფარმაცევტული საწარმო “GMP“ (მემორანდუმის საფუძველზე);

· ზ. ცხაკაიას ინტერვენციული მედიცინის ცენტრი (ხელშეკრულების საფუძველზე);



დანართი 2. ზოგადი და დარგობრივი კომპეტენციები
	№
	კურსის დასახელება
	კომპეტენციები



	
	
	ცოდნა და გაცნობიერება
	ცოდნის პრაქტიკაში გამოყენების უნარი
	დასკვნის გაკეთების უნარი
	კომუნიკაციის უნარი
	სწავლის უნარი
	ღირებულებები

	

	I.1
	ფარმაკოლოგია, კლინიკური ფარმაცია –1
	X
	X
	X
	X
	X
	X

	I.2
	ფარმაკოგნოზია –1 
	X
	X
	X
	X
	X
	-

	I.3
	ფარმაცევტული ტექნოლოგია –1
	X
	X
	X
	-
	X
	-

	I.4
	ფარმაცევტული ქიმია –1
	X
	X
	X
	-
	X
	-

	I.5
	უცხო ენა 
	X
	X
	X
	X
	X
	-

	I.6
	სოციალური ფარმაცია, ფარმაკოეკონომიკა 
	X
	X
	X
	X
	X
	X

	I.7
	ფარმაკოლოგია, კლინიკური ფარმაცია –2
	X
	X
	X
	X
	X
	X

	I.8
	ფარმაკოგნოზია –2
	X
	X
	X
	-
	X
	-

	1.9
	ფარმაცევტული ტექნოლოგია –2
	X
	X
	X
	-
	X
	-

	2.0
	ფარმაცევტული ქიმია –2
	X
	X
	X
	-
	X
	-

	2.1
	პირველადი სამედიცინო დახმარება


	X
	X
	X
	X
	X
	-

	2.2
	ფარმაკოთერაპია –1
	X
	X
	X
	X
	X
	X

	2.3
	ფარმაკოლოგია, კლინიკური ფარმაცია –3
	X
	X
	X
	X
	X
	X

	2.4
	ბიოგენური წამლების ტექნოლოგია
	X
	X
	X
	-
	X
	-

	2.5
	ფარმაცევტული ქიმია –3
	X
	X
	X
	X
	X
	X

	2.6
	ფარმაცევტული ბიზნესის მენეჯმენტი და მარკეტინგი
	X
	X
	X
	X
	X
	-

	2.7
	ფარმაკოთერაპია –2
	X
	X
	X
	X
	X
	X

	არჩევითი მოდული: 


	· ფარმაცევტული კოსმეტოლოგია და პარფიუმერია

	X
	X
	X
	-
	X
	-

	
	· სამეცნიერო წერის საფუძვლები


	X
	X
	X
	X
	X
	-

	
	· ტოქსიკოლოგიური ქიმია, სასამართლო–სამედიცინო ექსპერტიზა


	X
	X
	X
	-
	X
	-

	
	· გერიატრიული ფარმაკოლოგია და პოლიფარმაცია    

                            
	X
	X
	X
	X
	X
	X

